ՏԵՂԵԿԱՆՔ ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Իրավական ակտի հիմնավորումը

	1.
	Անհրաժեշտությունը

	
	«Հայկական Խորհրդային Սոցիալիստական Հանրապետության ժողովրդական արտիստ, դիրիժոր Օհան Դուրյանի ծննդյան 100-ամյակին նվիրված միջոցառումների ծախսերի գումարը ՀՀ կառավարության պահուստային ֆոնդից հատկացնելու» մասին Հայաստանի Հանրապետության կառավարության որոշման նախագծի մշակման համար հիմք է հանդիսացել Հայաստանի Հանրապետության վարչապետ Ն. Փաշինյանի 2022 թ. ապրիլի 14-ի N 385-Ա որոշումը՝ «Օհան Դուրյանի ծննդյան 100-ամյակի հոբելյանական հանձնաժողով ստեղծելու մասին»:
Որոշման 2-րդ կետով նախատեսված է մշակել հոբելյանական միջոցառումների ծրագիր:


	2.
	Առկա իրավիճակը և խնդիրները


	
	2022 թ. ապրիլի 14-ի N 385-Ա  որոշման 1-ին կետի համաձայն ստեղծվել է հոբելյանական հանձնաժողով, հաստատվել է դրա անհատական կազմը:
2022 թ. ապրիլի 22-ին ՀՀ ԿԳՄՍ նախարար Վ. Դումանյանի N 709-Ա-02 հրամանով ստեղծվել է Հայկական Խորհրդային Սոցիալիստական Հանրապետության ժողովրդական արտիստ, դիրիժոր Օհան Դուրյանի ծննդյան 100-ամյակի հոբելյանական հանձնաժողովին կից խորհուրդ, հաստատվել է դրա անհատական կազմը:
 2022 թ. մայիսի 5-ին ԿԳՄՍ նախարարությունում, ՀՀ ԿԳՄՍ նախարար Վահրամ Դումանյանի նախագահությամբ, կայացել է  Օհան Դուրյանի ծննդյան 100-ամյակի հոբելյանական կառավարական հանձնաժողովի և աշխատանքային խմբի համատեղ նիստը, որի ընթացքում քննարկվել է Օհան Դուրյանի ծննդյան 100-ամյակի հոբելյանական միջոցառումների նախագիծը:
2022 թ. մայիսի 30-ին միջոցառումների ծրագիրը (կցվում է) ներկայացվել է ՀՀ Կառավարություն և ՀՀ ֆինանսների նախարարություն:
Համաձայն միջոցառումների ծրագիրը հոբելյանական միկջոցառումները մեկնարկելու են սեպտեմբերի 3-ին մամլո ասուլիսով, որին կհաջորդի Հայաստանի հանրային հեռուստաընկերության հաղորդաշարերը Օհան Դուրյանի մասին:
Բուն միջոցառումները կմեկնարկեն սեպտեմբերի 8-ին՝ Պանթեոն այցելությամբ, որի կհաջորդի հոբելյանական մեծ համերգը՝ Արամ Խաչատրյան համերգասրահում՝ Հայաստանի ազգային ֆիլհարմոնիկ նվագախմբի մասնակցությամբ: Հոբելյանական միջոցառումների շրջանակում նախատեսված են նաև հուշ-երեկոներ, տեսաերիզի և տեսաֆիլմի շնորհանդեսներ, փողոցի և/կամ դպրոցի անվանակոչում:
Համաձայն ծրագրի, նախատեսվում է նոր տեսաֆիլմ նկարահանել անվանի դիրիժորի մասին (ռեժ. Հայկ Օրդյան): 

«Օհան Դուրյան» տեսաֆիլմի նկարահանման համար պահանջվում է 17,418.0 հազ. դրամ գումար:
ՀՀ ԿԳՄՍ նախարարությունը հոգում է հոբելյանական ծրագրի բոլոր ծախսերը, բացառությամբ  ֆիլմի նկարահանման և արձանի պատրաստման ծախսերի: 


	3.
	Կարգավորման նպատակը և բնույթը

	
	Համապատասխան ֆինանսական միջոցները ստանալով հնարավոր կլինի իրականացնել տեսաֆիլմի պատրաստման աշխատանքները, ինչն էլ իր հերթին կապահովի հոբելյանական ծրագրի ամբողջական կենսագործումը:


	4.
	Նախագծի մշակման գործընթացում ներգրավված ինստիտուտները և անձինք


	
	Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
Գործընթացը նախաձեռնելու համար հիմք են հանդիսացել են նաև Հայաստանի Հանրապետության վարչապետ Ն. Փաշինյանի 2022 թ. ապրիլի 14-ի N 385-Ա որոշմամբ հաստատված՝ Օհան Դուրյանի ծննդյան 100-ամյակի հոբելյանական հանձնաժողովի անդամների առաջարկները:

	5.
	Ակնկալվող արդյունքը


	
	Օհան Դուրյանի ծննդյան 100-ամյակի հոբելյանական միջոցառումներ՝ հանրության լայն զանգվածի ներգրավմամբ՝ ներառյալ հատուկ թիրախային և խոցելի խմբերը:
Նոր տեսաֆիլմ՝ Օհան Դուրյանի մասին: 

	6.
	Հայաստանի Հանրապետության պետական բյուջեի եկամուտների և ծախսերի փոփոխությունները։

	
	Հայաստանի Հանրապետության կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ  չի առաջացնում:  

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։

	
	Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին:




